PAGE  
4

КОМИ  РЕСПУБЛИКАСА  ПРАВИТЕЛЬСТВОЛÖН

ШУÖМ

Коми Республика мутасын вöчöм изделиеяс йöзкостса мичаторъяс лыдö пыртан пöрадок йылысь 

«Йöзкостса мичаторъяс йылысь» Федеральнöй Оланпаслöн 7 статья серти да «Коми Республика мутасын йöзкостса мичаторъяс юкöнын öткымын юалöм йылысь» Коми Республикаса Оланпаслöн 3 статья серти Коми Республикаса Правительство шуис:

1. Вынсьöдны Коми Республика мутасын вöчöм изделиеяс йöзкостса мичаторъяс лыдö пыртан пöрадок содтöд серти.

2. Тайö шуöм збыльмöдöм бöрся видзöдны Коми  Республикаса Юралысьöс вежысь К.Ю.Ромадановлы.

Коми Республикаса Юралысь




           В.Гайзер
Сыктывкар

2010 вося рака тöлысь 22 лун

61 №

ВЫНСЬÖДÖМА
Коми Республикаса Правительстволöн 

2010 во рака тöлысь 22 лунся 61 №-а шуöмöн

(содтöд)
Коми Республика мутасын вöчöм изделиеяс йöзкостса 
мичаторъяс лыдö пыртан 
ПÖРАДОК
1. Тайö Пöрадок серти пыртöны Коми Республика мутасын вöчöм изделиеяссö йöзкостса мичаторъяс лыдö.
2. Организация либö ас вылö уджалысь мастер (водзö – шыöдчысь) сетö Коми Республикаса Правительство бердын Йöзкостса мичаторъяс кузя художественно-экспертнöй сöветö (водзö – Сöвет) йöзкостса мичаторъяс лыдö пыртöм могысь выль изделиеяслысь экспертиза нуöдöм йылысь гижöда шыöдчöм. Экспертиза нуöдöм йылысь шыöдчöмкöд öттшöтш сетöны:

1) лöсялана материалысь вöчöм изделиеяслысь образецъяс;

2) быд изделиелысь 9х12 см ыджда рöма кык фотография;

3) сетöм изделиеяс лыддьöг.

Организация содтöд сетö:

1) учредительнöй документ да государственнöй пасйöм йылысь документ копияяс (кор копиясö абу эскöдöма нотариусöн, сэки петкöдлöны оригиналсö);

2) организация да мичатор вöчан традицияяс йылысь дженьыд историческöй справка.
3. Сöвет видлалö тайö Пöрадокса 2 пунктын пасйöм документъяссö да нуöдö выль изделиеяслы экспертиза найöс йöзкостса мичаторъяс лыдö пыртöм вылö (водзö – экспертиза) найöс босьтöмсянь 30 лунöн.

Экспертизалысь бöртасъяссö пасйöны Сöветса заседаниелöн сёрнигижöдö. Йöзкостса мичаторъяс лыдö пыртöм изделиеяслысь лыддьöгсö пуктöны сёрнигижöдö. Йöзкостса мичаторъяс лыдö пыртöм образец да изделие фотография дорö пысалöны ярлыкъяс, мыйясöс эскöдöма Сöветса веськöдлысьлöн (кор сiйö абу – Сöветса веськöдлысьöс вежысьлöн) кырымпасöн, сэтчö пасйöны изделиесö йöзкостса мичаторъяс лыдö пыртöм йылысь Сöветса заседаниелöн сёрнигижöдлысь кадпас да номер.
4. Кор видлалöм вылö сетöм образецъяслöн авторнас лоö Сöветö пырысь, сэки сiйö оз участвуйт сылысь изделиеяс донъялiгöн.

5. Сöвет сетö изделиеяс сетысь шыöдчысьлы  Сöветса заседаниелöн сёрнигижöдысь экспертизаса бöртасъясöн выписка да йöзкостса мичаторъяс лыдö пыртöм изделиеяслысь лыддьöг да изделиелысь образец лöсялана решение примитан лунсянь 15 лунöн.

6. Кор изделиесö оз пыртны йöзкостса мичаторъяс лыдö пыртöм изделиеяслысь лыддьöгö, сэки сёрнигижöдын пасйöны öткажитан помка.

Йöзкостса мичаторъяс лыдö пыртöм изделиеяслысь лыддьöгö пыртны öткажитан помканас лоö:

1) вайöма абу став документ. Тайö подпункт серти йöзкостса мичаторъяс лыдö пыртöм изделиеяслысь лыддьöгö шыöдчысьлысь изделие пыртны öткажитöм йылысь решение примитiгöн шыöдчысь вермö мöдысь шыöдчыны эрдöдöм тырмытöмторъяс бырöдöм бöрын экспертиза нуöдöм йылысь шыöдчöмöн да тайö Пöрадоклöн 2 пунктöн урчитöм документъяс содтöмöн;
2) сетöм изделиеяс оз лöсявны Россия Федерацияса Правительствоöн уполномочитöм олöмö пöртысь власьт федеральнöй органöн урчитöм пöрадок серти вынсьöдöм йöзкостса мичаторъяслöн вöчан сикасъяс да изделиеяс чукöръяс лыддьöглы.

Йöзкостса мичаторъяс лыдö пыртöм изделиеясö оз пырны изделиеяс, мыйяслöн вöчан технология серти оз позь вöдитчыны тайö изделиелöн типöвöй образецъяс вежлалöмöн, сы лыдын:

а) строчевышитöй изделиеяс, мыйясöс вурöны вышивальнöй машина-автоматъясöн либö полуавтоматъясöн киöн вышивайтчöмтöг либö вышивайтчан машинаöн вышивкаа, мыйяс отсöгöн позьö творческöя либö вежласьöмöн вышивайтчыны;

б) изделиеяс киöн мичмöдöм ногöн фотопечать отсöгöн мичмöдöм дöра изделиеяс;

в) дöраысь изделиеяс, ковёръяс да ковёрысь изделиеяс, мыйясöс вöчöма машинаöн кипомысь вöчтöг;

г) кöртысь изделиеяс да ювелирнöй изделиеяс, мыйясöс вöчöма штамповка да литьё отсöгöн, сиська модельяс серти литьё кындзи, серлöдлöмтöг, гравируйттöг, росписьтöг, травление либö киöн кöрт мичмöдан мукöд способтöг;

д) керамическöй изделиеяс, мыйясöс вöчöма литьё отсöгöн росписьтöг, лепкатöг либö киöн мичмöдöм мукöд способтöг;

е) изделиеяс, мыйясöс кыöма кысян машина-автоматъясöн  мичмöдöм киöн кыöм, вышивайтöм либö изделие киöн мичмöдöм мукöд способтöг;

ж) мукöд изделие, мый вöчöма механическöй способöн йöзкост исскуствоса мотивъясöн вöдитчöмöн.
7. Кор шыöдчысь абу сöглас Сöветлöн решениекöд, сэки сiйö вермö обжалуйтны ёрдын Россия Федерацияса законодательство серти.

Вудж. Коснырева Е.Г.,  4088 пас


